
octingenta miliaria habentem. Et est regnum per se valde honum:
h@&c vero insula pr& omnibus circum terris est fertilissima. Nam
dum in omnibus terris et partibus ultramarinis ex pluviarum et aqua-
rum penuria est carestia, solummodo ex Sicilia reficiuntur et sus-
Aentantur,

XIV. DE SICILTA INSULA.

Hoc regnum Siciliee septem habet in se episcopatus et unum
metropolitanum, scilicet montis regalis, qui temporibus meis erat
frater de ordine minorum. Etiam habet quam plurimas forlissimas
et nobilissimas civitates, munitiones et villas, et specialiter pul-
cherrimas et munitissimas civitales maritimas in littore maris sitas
et omnes bonos portus habentes, videlicet Messinam, Palermam,
Trapanam et Cathaneam. In hac civitate Trapana degunt fratres
predicatores imaginem beate Marie in specie annuntiationis eius
depictam habentes, quam incol® in maxima habent reverentia,
etiam in mari navigantes; nam aliqua navis prope aliquatenus non
transivit, nisi hanc imaginem salutarit vel visitarit, et credunt fir-
miter et dicunt, quod si aliqua navis transivit imagine non salutata
vel visitata, absque tempestate ad propria non rediret. In Catha-
nea civitate passa erat sancta Agatha, cuius corpus ibidem integre
requiescit, quod in maxima habetur reverentia®t custodia; nam ob
eius merita deus multa miracula operatur quotidie in universa Si-
cilia, - Juxta hane civitatem Cataneam est mons multum excelsus
seorsum, quem ibidem mons Bel !, id est pulcher mons, appellant.
Hie sine aliqua intermissione, ut fornax ardens, flammare vel fu-
migare non cessat, eiiciens lapides exustos, in modum parve do-
mus grossos, (uos in his partibus pomicam * appellant, cum qua
planatur pergamenum. Ex his et aliis immunditiis de monte exeun-
tibus ® per ventum in simul congregatis* et conglutinatis magni et
longi ac excelsi montes prope sunt effecti. Ex hoc monte exivit
fluvius igneus, de quo legitur in passione beat® Agath@: Extulerunt
velum contra ignem. Huius fluvii transitus aperte videtur in prae-

sentem diem. Tamen post tempus beate Agath® s®pius talis flu-
vius igneus exivit et adhue interdum exit. Multum enim Sicilia per
istos fluvios igneos et pomicam de monte exeuntes est devastata;
nam postquam frigescunt indurescunt nec ferro nec aliquo instru-
mento frangi possunt. Dicitur, quodin illo monte sit os inferni, et
nulli dubium nisi aliquid sit in re. Nam per multas voces, mirabi-
lia et exempla quotidie el in antiquis regni gestis est compertum et
probatum. Nam quandocumque alicubi aliqua magna sunt bella,
idem mons usque-in coelum flammas emitlit et extunc habitatores
Siciliae aliqua bella in aliquo loco veraciter esse, agnoscunt. Dixit
mihi quidam frater de ordine minorum, qui in Sicilia dudum moram
traxeral, pro sua conscientia, quod dum felicis recordationis im-
perator Henricus et Pisani contra regem Roberium haberent bel-
lum in monte Cathin !, quo frater ipsius regis Roberti fuit inter-
fectus, qui nunc in Pisa sub eiusdem imperatoris sepulchro tumu-
latus est, idem mons tantum inflammavit, quod lota nocte, qua
bellum fuit, fratres minores in Messina, que distat a monte circa
viginti miliaria, matutinas suas per lucem flamma monlis legerunt.
Sibi hoe idem dixit contigisse, dum fuit bellum inter Florentinos et
Perusienses in Altpas 2 Multa mihi idem frater de hoc monte dixit
mirabilia, de quibus longum esset enarrare. Unde de ipso monte
in Sicilia commune- est- proverbium: Malo esse in monte Bel cum
regibus et principifis, quam in coelo cum claudis et cecis. Quod
bene patet. Nam ibidem viri sunt nequam pessimi, mulieres vero
optim®. Tamen in Sicilia indifferenter ad tres ritus se habent: in
una parte ad ritum latinum, in alia ad ritum Graecorum, in fertia
ad ritum Sarracenorum; attamen omnes sunt Christiani, licet ritu
differant et discordent. Et multum est mirandum, quod Sicilia pos-
sit esse tam fertilis et delectabilis, enm ex hoc¢ monte tam horri-
bilia sepissime patiantur detrimenta. Nam accidit aliquando quod
idem mons tol cineres eiicit per unum diem vel duos, quod pecora
per magnum tempus pascua nequeunt invenire. Etiam aliquando
tot fluvii ignei et flamma et alia- de hoc monte exeunt horribilia,
quod habitatores eius ieiunant et vota vovent, putanies se vivos
descendere in infernum. Nam fluvii de monte exeunt in modum

eris candentis et ardentis et ommia quacumque lam ligna quam
lapides, quos in itinere, quo transit, reperit, consumit, ut aqua
fervida nivem, et in aliquibus locis per duo miliaria, secundum
quod terra est altior et demissior, terram faciunt desertam et per-
petue inhabitabilem, quare licet Sicilia sit optima terra, tamen
timendum est habitare in ea.

XV. VULCANUS MONS.

Similiter prope Siciliam est alia parva insula, non habens nisi
unum montem in se, in cuius pede pulcherrimum est pomarium et
ameenum.  Hune montem incolae Yuleani appellant. Hic mons abs-
que ulla mora, ul fornax. ardentissimas flammas emittit, multum
horribilius, quam mons Bel. Hic mons in insula Sicilia quondam
legitur stetisse, sed ob merita beati Bartholomai apostoli in mare
se declinavit et a terra se divisit. Hic mons horribilissime et for-
lissime ardet et pomicam in modum parve domus ut machina in
aerem eiicit et tam fortiter, quod in aere frangitur in modnm pomo-
rum, et per dimidium miliare frusta in mare cadunt ' et tunc ad
littus proiiciuntur a fluctibus et colliguntur., Hec est pomica, qua
utuntur scriptores ad planandum pergamenum, quam aliqui dicunt
quod fiat ex spuma maris, (uod falsum est, ut audivistis, Quadam
vice antequam per Siciliam transirem, in pomario, quod est in
pede Vulcani, quidam lacus erupit, ad iactum lapidis longus et
latus, ex quo secundum eius latitudinem et longitudinem per qua-
tuor dies et noctes flamma usque in coelum exivit tam terribiliter
et horribiliter, quod omnibus coelum et terra videbatur ardere et
diem subversionis eorum instare, cerlissime putaverunt, et flamma
cessante aliis quatuor diebus et noctibus tot cineres exiverunt, quod
in multis locis homines relictis civitatibus et villis et omnibus in
montes fugerunt et, ut melius poterant, pr@ cinere latitaverunt,
et omnia pecora et quam plurimi homines in. campis cinere perie-
runt, Mult® etiam civitates pre cinere penitus videri non poterant,
ita erant cinere coopert®. Etiam multa flumina cineribus erant
exsiccata, Talis et tanla tune erat in Sicilia tribulatio et angustia,
quam numquam ibidem fuisse hominum vel gestorum meminit an-

